
АНАЛИТИКАЛЫҚ АНЫҚТАМА 

Арқалық қаласы әкімдігінің қызметіндегі 

сыбайлас жемқорлық тәуекелдеріне ішкі талдау нәтижелері бойынша 

Арқалық қаласы                                                                                     22.06.2026 жыл 

 

Қазақстан Республикасының 2015 жылғы 18 қарашадағы «Сыбайлас 

жемқорлыққа қарсы іс-қимыл туралы» Заңының 8-бабының 5-тармағына сәйкес 

Арқалық қаласы әкімдігінің мемлекеттік мекемелері мен квазимемлекеттік сектор 

қызметіндегі сыбайлас жемқорлық тәуекелдеріне ішкі талдау жүргізіледі. 

Арқалық қаласы әкімдігінің мемлекеттік мекемелері мен квазимемлекеттік 

сектор қызметіндегі сыбайлас жемқорлық тәуекелдеріне ішкі талдау жүргізу 

мақсатында Арқалық қаласы әкімінің 2025 жылғы 14 сәуірдегі №20 өкімімен 

жұмыс тобы құрылды. 

Сыбайлас жемқорлық тәуекелдеріне ішкі талдау Қазақстан Республикасы 

Сыбайлас жемқорлыққа қарсы іс-қимыл агенттігі Төрағасының бұйрығымен 

бекітілген сыбайлас жемқорлық тәуекелдеріне ішкі талдау жүргізудің үлгілік 

қағидаларына, сондай-ақ сыбайлас жемқорлық тәуекелдеріне ішкі талдау жүргізу 

жөніндегі әдістемелік ұсынымдарға сәйкес жүргізілді. 

Сыбайлас жемқорлық тәуекелдеріне ішкі талдау жүргізілген кезең – 2025 

жылдың II жартыжылдығынан 2026 жылдың I жартыжылдығына дейін. 

1. Талдау жүргізудің мақсаттары мен міндеттері 

Талдаудың мақсаты – мемлекеттік мекемелерде сыбайлас жемқорлыққа қарсы іс-

қимыл жасау және сыбайлас жемқорлықты жою. 

Талдаудың міндеті – сыбайлас жемқорлық құқық бұзушылықтарды жасауға ықпал 

ететін жағдайлар мен себептерді анықтау және олардың салдарын мемлекеттік 

мекемелерде жою. 

2. Талдау барысында пайдаланылған ақпарат көздері 

Сыбайлас жемқорлық тәуекелдеріне ішкі талдау жүргізу қағидаларының 15-

тармағына сәйкес сыбайлас жемқорлық тәуекелдеріне ішкі талдау жүргізу үшін 

ақпарат көздері мыналар болып табылады: 

1. талдау объектісінің қызметін реттейтін құқықтық актілер мен ішкі құжаттар; 

2. талдау объектісінің қызметі туралы статистикалық есептілік; 

3. Қазақстан Республикасының заңнамасында белгіленген тәртіппен алынған 

мемлекеттік және құқық қорғау органдарының ақпараттық жүйелеріндегі 

талдау объектісінің қызметі туралы деректер; 

4. мемлекеттік органдардың талдау объектісіне қатысты бұрын жүргізген 

тексерулерінің нәтижелері; 

5. ішкі бақылау қызметтерінің бақылау іс-шараларының нәтижелері; 

6. сыбайлас жемқорлыққа қарсы мониторинг нәтижелері; 

7. бұқаралық ақпарат құралдарындағы жарияланымдар; 

8. жеке және заңды тұлғалардың талдау объектісіне қатысты өтініштері; 

9. талдау объектісінің лауазымды тұлғаларының сыбайлас жемқорлық құқық 

бұзушылықтар жасағаны үшін жауаптылыққа тартылғаны туралы 

мәліметтер, оның ішінде қылмыстық құқық бұзушылық жасауға және 

заңның өзге де бұзушылықтарына ықпал еткен мән-жайларды жою туралы 

ұсынымдар; 

10. талдау объектісі қызметкерлерінің әрекеттеріне қатысты сот органдарының 

шешімдері, қылмыстық істердің фабулалары; 

11. бұрын жүргізілген сыбайлас жемқорлық тәуекелдеріне ішкі талдау 

нәтижелері; 

12. бұрын жүргізілген сыбайлас жемқорлық тәуекелдеріне сыртқы талдау 

нәтижелері; 

13. талдау объектісі қызметкерлерінің сауалнама нәтижелері; 

14. Қазақстан Республикасының заңнамасымен берілуіне тыйым салынбаған 

өзге де мәліметтер. 

I. Нормативтік құқықтық актілердегі сыбайлас жемқорлық тәуекелдері 

1.1. Негізгі функцияларды іске асыру 

Нормативтік база 

1. «Арқалық қаласы әкімінің аппараты» мемлекеттік мекемесі өз қызметін 

Қазақстан Республикасының Конституциясына, Қазақстан Республикасының 

заңдарына, Қазақстан Республикасы Президентінің және Үкіметінің актілеріне, 

Қазақстан Республикасының өзге де нормативтік құқықтық актілеріне, сондай-

ақ Арқалық қаласы әкімдігінің 2022 жылғы 15 сәуірдегі №162 қаулысымен 

бекітілген «Арқалық қаласы әкімінің аппараты» мемлекеттік мекемесі туралы 

ережеге сәйкес жүзеге асырады. 

Ішкі құжаттардағы сыбайлас жемқорлық тәуекелдері 

Ішкі нормативтік құжаттардағы (бұдан әрі – ІНҚ) сыбайлас 

жемқорлық тәуекелдерін анықтау 

Негіздеме: Жүргізілген талдау нәтижесінде кәсіпорынның («АТЭК») 

қызметінде мынадай жағдай анықталды: 

1. Кәсіпорын басшылығымен (өндіріс жөніндегі директордың орынбасары, бас 

бухгалтер), кәсіпорын аппаратының құрылымдық бөлімшелерінің басшыларымен, 

сондай-ақ кәсіпорынның басқа да қызметкерлерімен (жүргізушілер, қойма 

меңгерушісі және т.б.) жасалған толық жеке материалдық жауапкершілік туралы 

шарттарда қол қойылған күндер мен қызметкерлердің деректемелері 

көрсетілмеген. 

Сыбайлас жемқорлық тәуекелі: 

Толық материалдық жауапкершілік туралы шарттардың болмауы залалды өндіріп 

алу мүмкін еместігіне әкелуі мүмкін. Яғни тауарлық-материалдық 

құндылықтардың жетіспеушілігі анықталған жағдайда және олар жауапты 

қызметкерлерге уақтылы бекітілмеген болса, осы қызметкерлерден олар келтірген 

материалдық залалды өндіріп алу мүмкін болмай қалуы ықтимал. 

Ұсынымдар: 

Материалдық жауапты тұлғалармен толық материалдық жауапкершілік туралы 

шарттар жасасу бойынша жұмысты дереу жүргізу, сондай-ақ барлық 

қызметкерлерді олардың лауазымдық нұсқаулықтарымен таныстыру қажет. 

II. Ұйымдастырушылық-басқарушылық қызметтегі сыбайлас 

жемқорлық тәуекелдері 

2.1. Мемлекеттік қызметтер көрсету 

Қала әкімдігі, сондай-ақ ауылдар мен ауылдық округтер әкімдерінің аппараттары 

66 мемлекеттік қызметті (139 қызмет түрін) көрсетеді, оның ішінде 

электрондық форматта – 63 қызмет түрі немесе 96 % қолжетімді. 

Қызмет көрсетушілер 2025 жылдың II жартыжылдығында және 2026 жылдың I 

жартыжылдығында барлығы 3876 мемлекеттік қызмет көрсетті. 

Оның ішінде: 

мемлекеттік органдар арқылы – 347; 

мемлекеттік корпорация арқылы – 321; 

электрондық түрде – 3208 (83%); 

уәжді бас тартулар саны – 543. 

Шағымдар саны – 1; 

мерзімдерді бұзу – 5; 

анықталған бұзушылықтар саны – 17, оның ішінде 6 – мемлекеттік қызмет көрсету 

тәртібін бұзу; 11 – заңнама талаптарын бұзуға байланысты өзге де бұзушылықтар. 

Жауапкершілікке тартылғандар саны – 4. 

Талдау жүргізілген кезеңде мынадай сыбайлас жемқорлық тәуекелдері 

анықталды: 

1. Негіздеме 

Мемлекеттік қызметтер көрсету сапасына мемлекеттік бақылау қағидаларының 

41-тармағына сәйкес (Қазақстан Республикасы Мемлекеттік қызмет істері 

агенттігі Төрағасының 2024 жылғы 25 маусымдағы №101 бұйрығының 

редакциясында) уәкілетті бақылау органы «Мемлекеттік меншіктегі, сауда-

саттықты (аукциондарды) өткізуді талап етпейтін жер учаскелеріне құқықтарды 

сатып алу» мемлекеттік қызметін көрсету кезінде ішкі сапа бақылауын жүргізуді 

ұсынған (Қазақстан Республикасы Ауыл шаруашылығы министрінің 2020 жылғы 

1 қазандағы №301 бұйрығына 10-қосымша) және 2026 жылғы 24 ақпандағы №11 

жоспарлы бақылау іс-шарасын тағайындау туралы бұйрық шығарылған. 

2025 жылғы 18 сәуірдегі KZ42RVX01336405 өтініші бойынша «Astana Agro» 

агрофирмасы» ЖШС-не әкімнің 2025 жылғы 18 сәуірдегі шешімімен жер учаскесі 

берілген. 

Арқалық қаласы Родина ауылдық округі әкімінің 2025 жылғы 18 сәуірдегі №19 

«Қосымша жер учаскесін беру туралы» өкімі жойылғаны анықталды, себебі 

сұратылған жер учаскесі Қазақстан Республикасы Жер кодексінің 48-бабының 1-

тармағының 1–5) тармақшаларында көзделген жағдайларды қоспағанда, сауда-

саттық (аукциондар) арқылы берілуге тиіс жерлер санатына жатады. 

 

Сыбайлас жемқорлық тәуекелі: 

Қазақстан Республикасы Жер кодексінің 48-бабы талаптарының бұзылғаны, яғни 

заңда көзделген негіздер болмаған кезде жер учаскесін сауда-саттық өткізбей беру 

фактісі анықталды. 

Ұсынымдар: 

Жер учаскелерін беру туралы өкімдерді рәсімдеу кезінде құқықтық негіздерге 

сәйкестігін тексеруге арналған чек-парақты құжат айналымы жүйесіне енгізу 

арқылы бақылау мен автоматтандыруды күшейту. 

2. Негіздеме 

Лейкер С.В.-ның 2025 жылғы 1 қазандағы KZ14RBE01005263 өтініші бойынша 

қызмет көрсету тәртібіне сәйкес Арқалық қаласының әкімі жер учаскесін 

мәлімделген нысаналы мақсаты бойынша пайдаланудың мүмкіндігі туралы 

қорытынды алу үшін өтінішті құрылымдық бөлімшеге (құрылыс бөліміне) 

жібереді. 

«Арқалық қаласының сәулет, құрылыс және қала құрылысы бөлімі» ММ «Е-

лицензиялау» ақпараттық жүйесінде мемлекеттік қызмет көрсету мерзімін іс 

жүзінде бұзып, қорытындыға 2025 жылғы 13 қазанда, яғни 9-жұмыс күні қол 

қойған. 

Сыбайлас жемқорлық тәуекелі: 

Мемлекеттік қызмет көрсету мерзімін бұзу. 

Ұсыным: 

Мемлекеттік қызмет көрсету кезінде құрылымдық бөлімшелер арасындағы өзара 

іс-қимылдың ішкі регламентін бекітіп, қорытындыларды дайындаудың 

қысқартылған ішкі мерзімдерін белгілеу (қызмет көрсетудің жалпы мерзімі 

аяқталғанға дейін кемінде 2 жұмыс күні бұрын). 

3. Негіздеме 

Сагыдиева М.Е.-нің 2025 жылғы 8 қазандағы KZ37RBE01009990 өтініші бойынша 

Арқалық қаласының әкімі жер учаскесін мәлімделген нысаналы мақсаты бойынша 

пайдаланудың мүмкіндігі туралы қорытынды алу үшін өтінішті құрылымдық 

бөлімшеге (құрылыс бөліміне) жібереді. 

«Арқалық қаласының сәулет, құрылыс және қала құрылысы бөлімі» ММ «Е-

лицензиялау» ақпараттық жүйесінде қорытындыға 2025 жылғы 21 қазанда, яғни 

10-жұмыс күні қол қойған. 

Сыбайлас жемқорлық тәуекелі: 

Мемлекеттік қызмет көрсету мерзімін бұзу. 

Ұсыным: 

Бөлім қызметкерлеріне Қазақстан Республикасының «Мемлекеттік көрсетілетін 

қызметтер туралы» Заңының талаптары және «Е-лицензиялау» ақпараттық 

жүйесін пайдалану бойынша құқықтық және рәсімдік оқыту жүргізу. 

4. Негіздеме 

Шалдыбаев Б.Ж.-ның 2025 жылғы 9 қазандағы KZ72RBE01003637 өтініші 

бойынша Арқалық қаласының әкімі жер учаскесін мәлімделген нысаналы мақсаты 

бойынша пайдаланудың мүмкіндігі туралы келісім мен комиссия қорытындысын 

алу үшін өтінішті құрылымдық бөлімшеге (жер қатынастары бөліміне) жібереді. 

«Арқалық қаласы әкімдігінің жер қатынастары бөлімі» ММ «Е-лицензиялау» 

ақпараттық жүйесінде құжатқа 2025 жылғы 29 қазанда, яғни 14-жұмыс күні қол 

қойған. 

Сыбайлас жемқорлық тәуекелі: 

Мемлекеттік қызмет көрсету мерзімін бұзу. 

Ұсыным: 

Бөлім қызметкерлері мен комиссия мүшелеріне Қазақстан Республикасының 

«Мемлекеттік көрсетілетін қызметтер туралы» Заңының талаптары, тиісті 

мемлекеттік қызмет көрсету тәртібі және қорытындылар мен келісімдерді 

рәсімдеу қағидалары бойынша нысаналы нұсқама және құқықтық оқыту жүргізу. 

5. Негіздеме 

Қызмет көрсетушінің мемлекеттік қызмет көрсету мерзімін сақтауына қатысты 1 

бұзушылық анықталды. 

«AYALA TRANS GROUP» ЖШС-не (KZ42RMN00111382) «Әлеуметтік маңызы 

бар қатынастар бойынша ауданаралық (облысішілік қалааралық), ауданішілік, 

қалалық (ауылдық) және қала маңындағы автомобиль жолаушылар тасымалдарын 

жүзеге асыруға байланысты тасымалдаушының шығыстарын субсидиялау» 

мемлекеттік қызметі белгіленген мерзімнен 1 күнге асып көрсетілген. 

Мерзімі: 09.02.2026–13.02.2026. Іс жүзінде 16.02.2026 жылы орындалған. 

Арқалық қаласы әкімдігінің ТКШ бөлімінің бас маманына қатысты тәртіптік жаза 

қолдану мәселесі қаралды. 

Сыбайлас жемқорлық тәуекелі: 

Мемлекеттік қызмет көрсету мерзімін бұзу. 

Ұсыным: 

Бөлім қызметкерлеріне Қазақстан Республикасының «Мемлекеттік көрсетілетін 

қызметтер туралы» Заңының талаптары және «Е-лицензиялау» ақпараттық 

жүйесін пайдалану бойынша құқықтық және рәсімдік оқыту жүргізу. 

6. Негіздеме 

Қызмет көрсетушінің мемлекеттік қызмет көрсету мерзімін сақтауына қатысты 1 

бұзушылық анықталды. 

2026 жылғы 25 мамырда KZ04RZN00260713 бойынша Жаманов Н.А.-дан 

«Қауіпті техникалық құрылғыларды есепке қою және есептен шығару» 

мемлекеттік қызметін көрсетуге өтініш түскен. 

Жоспарланған орындау күні – 28.05.2026. 

Тәртіптік жаза қолдану мәселесі қаралды. 

Сыбайлас жемқорлық тәуекелі: 

Мемлекеттік қызмет көрсету мерзімін бұзу. 

Ұсыным: 

Бөлім қызметкерлеріне Қазақстан Республикасының «Мемлекеттік көрсетілетін 

қызметтер туралы» Заңының талаптары және «Е-лицензиялау» ақпараттық 

жүйесін пайдалану бойынша құқықтық және рәсімдік оқыту жүргізу. 

2.2. Кадр саясаты 

Персоналды басқару, оның ішінде кадрлардың ауысуы 

Штат саны – 131. 

Нақты саны – 125. 

Бос орындар – 6. 

Қызметке қабылданғандар: 

2025 жыл – 20 қызметші; 

2026 жыл – 14 қызметші. 

Жұмыстан босатылғандар: 

2025 жыл – 18 қызметші; 

2026 жыл – 15 қызметші. 

Тағылымдама: 

2025 жыл – 19 қызметші; 

2026 жыл – 14 қызметші. 

Біліктілікті арттыру/қайта даярлау (Қазақстан Республикасы Президентінің 

жанындағы Мемлекеттік басқару академиясының Қостанай облысы бойынша 

филиалында): 

2025 жыл – 64 қызметші; 

2026 жыл – 30 қызметші. 

Тәртіптік практика 

Тәртіптік жазалар: 

2025 жыл – 19; 

2026 жыл – 24. 

Жаза түрлері: 

ескерту – 21; 

сөгіс – 21; 

қатаң сөгіс – 1. 

Жазаларды мерзімінен бұрын алып тастау фактілері жоқ. 

Қазақстан Республикасы мемлекеттік қызметшілерінің Әдеп кодексін 

(мемлекеттік қызметшілердің қызметтік әдеп қағидаларын) қызметкерлер 

бұзбаған. 

Еңбек тәртібі бұзылмаған. 

Мүдделер қақтығысы 

Негіздеме: 

Кәсіпорынның абоненттік бөлімінде 2023 жылғы 9 қазандағы №510К «Жұмысқа 

қабылдау туралы» бұйрыққа және 2025 жылғы 2 сәуірдегі №156К «Ауыстыру 

туралы» бұйрыққа сәйкес абоненттік бөлім бастығының міндетін атқарушы мен 

абоненттік бөлімнің халық бойынша бухгалтері арасында тікелей туыстық 

байланыстар бар екені анықталды. (АТЭК) 

Сыбайлас жемқорлық тәуекелі: 

2015 жылғы 18 қарашадағы №410-V ҚРЗ «Сыбайлас жемқорлыққа қарсы іс-қимыл 

туралы» Заңының 14-бабының 3-тармағына сәйкес жақын туыстардың, 

жұбайлардың немесе жекжаттардың бірлесіп қызмет атқаруына (жұмыс істеуіне) 

жол берілмейді. 

Ұсынымдар: 

Аталған бұзушылық анықталған күннен бастап үш ай ішінде бір басқару 

органында (байқау кеңесінде, атқарушы органда) бірлесіп қызмет атқаруды 

(жұмыс істеуді) болдырмайтын лауазымдарға ауыстыру қажет, ал мұндай 

ауыстыру мүмкін болмаған жағдайда қызметкерлердің біреуі лауазымынан 

босатылуға немесе аталған функциялардан өзге жолмен босатылуға тиіс. 

Әкімдік пен лауазымды тұлғаларға қатысты бұқаралық ақпарат 

құралдарында жағымсыз ақпараттың жариялануы 

Ұсынылған мәліметтер негізінде жағымсыз ақпарат анықталған жоқ. 

Қаржы-шаруашылық қызметтегі сыбайлас жемқорлық тәуекелдерін 

анықтау 

Арқалық қаласы әкімдігіне бағынысты мемлекеттік мекемелер мен ұйымдар 

бойынша мемлекеттік сатып алудың веб-порталына жүргізілген талдау және 

мониторинг барысында мынадай бұзушылықтар анықталды: 

1. Негіздеме 

2024 жылғы 9 қазандағы №687 Мемлекеттік сатып алуды жүзеге асыру 

қағидаларының 507-тармағына сәйкес мемлекеттік сатып алуды шартты тікелей 

жасасу арқылы бір көзден алу тәсілімен жүзеге асыру туралы шешімді тапсырыс 

берушінің бірінші басшысы не оның міндетін атқаратын адам немесе орталық 

мемлекеттік орган аппаратының басшысы не аппарат басшысының өкілеттігін 

жүзеге асыратын өзге лауазымды тұлға қабылдайды. 

Сыбайлас жемқорлық тәуекелі: 

Арқалық қаласының көптеген тапсырыс берушілерінде шартты тікелей жасасу 

арқылы бір көзден алу тәсілімен мемлекеттік сатып алуды жүзеге асыру кезінде 

мемлекеттік органның бірінші басшылары бекіткен бұйрықтар мен шешімдер жоқ. 

Осыған байланысты камералдық бақылау тарапынан ДВГА хабарламалары 

жолданады. 

Ұсынымдар: 



8 

 

Қазақстан Республикасы Қаржы министрінің 2024 жылғы 9 қазандағы 

бұйрығымен бекітілген Мемлекеттік сатып алуды жүзеге асыру қағидаларын 

зерделеу бойынша құқықтық оқыту жүргізу. 

2. Негіздеме 

Қазақстан Республикасы Қаржы министрінің 2024 жылғы 9 қазандағы №687 

бұйрығымен бекітілген Мемлекеттік сатып алуды жүзеге асыру қағидаларының 

569-тармағына сәйкес тауарларды жеткізудің, жұмыстарды орындаудың, 

қызметтерді көрсетудің ең төменгі мерзімі Қазақстан Республикасының 2024 

жылғы 1 шілдедегі №106-VIII «Мемлекеттік сатып алу туралы» Заңының 17-

бабының 6-тармағына сәйкес тауарды жеткізуге, оның ішінде оны дайындауға 

(өндіруге), жеткізуге, жұмысты орындауға, қызметті көрсетуге жұмсалатын 

мерзімнен кем болмауға тиіс, бірақ кемінде 15 күнтізбелік күн болуы керек. 

Егер өнім беруші қазақстандық тауар өндірушілер тізілімінде болса, шарт 

бойынша тауарларды жеткізудің ең төменгі мерзімі кемінде 60 күнтізбелік күнді 

құрайды. 

«Арқалық қаласы әкімінің аппараты» мемлекеттік мекемесінің «Шаруашылық-А» 

КММ тапсырыс берушісі Қазақстан Республикасының «Мемлекеттік сатып алу 

туралы» Заңының 9-бабына сәйкес ұлттық режимді қолдана отырып №17128667-1 

«Тасымалданатын радиостанцияны сатып алу» сатып алуын жүргізген. 

Алайда жоғарыда көрсетілген мемлекеттік сатып алуды ұйымдастырушы 

техникалық ерекшелікте тауарларды жеткізу мерзімін 16 күнтізбелік күн деп 

белгілеген, бұл ұлттық режим қолданылатын мемлекеттік сатып алуға қойылатын 

талаптарға қайшы келеді. 

Егер өнім беруші отандық тауар өндірушілер тізіліміне енгізілген болса, жеткізу 

мерзімі кемінде 60 күнтізбелік күн болуы тиіс. 

Сыбайлас жемқорлық тәуекелі: 

№17128667-1 «Тасымалданатын радиостанцияны сатып алу» ұсыныстар туралы 

хабарландыруды қалыптастыру кезінде ұйымдастырушы техникалық ерекшелікте 

тауарларды жеткізу мерзімін 16 күнтізбелік күн деп белгілеген, бұл ұлттық режим 

қолданылатын мемлекеттік сатып алуды жүзеге асыруға қойылатын талаптарға 

сәйкес келмейді. 

Ұсынымдар: 

Қазақстан Республикасы Қаржы министрінің 2024 жылғы 9 қазандағы 

бұйрығымен бекітілген Мемлекеттік сатып алуды жүзеге асыру қағидаларын, 

сондай-ақ Қазақстан Республикасы Қаржы министрінің 2015 жылғы 30 

қарашадағы №598 бұйрығымен бекітілген камералдық бақылау жүргізу 

қағидаларына 2-қосымшаны зерделеу бойынша құқықтық оқыту жүргізу. 

Сондай-ақ Қазақстан Республикасы Үкіметінің 2015 жылғы 31 желтоқсандағы 

№1178 қаулысымен бекітілген «Мемлекеттік сатып алуды жүзеге асыру кезінде 

ұлттық режимнен алып қоюларды белгілеу қағидаларын бекіту туралы» 

қаулысына сәйкес ұлттық режимнен алып қоюларды белгілеу тәртібімен танысу. 

3. Негіздеме 

Қазақстан Республикасының 2024 жылғы 1 шілдедегі №106-VIII «Мемлекеттік 

сатып алу туралы» Заңының 12-бабының 2-тармағына сәйкес конкурстық 

құжаттама, аукциондық құжаттама, сондай-ақ баға ұсыныстарын сұрату тәсілімен 

мемлекеттік сатып алуды жүзеге асыру кезінде орналастырылатын ақпарат 

Қазақстан Республикасының мемлекеттік құпиялар, Үкімет айқындайтын 

таратылуы шектеулі қызметтік ақпарат және заңмен қорғалатын өзге де құпиялар 

туралы заңнамасының талаптарын ескере отырып, осы Заңға және мемлекеттік 

сатып алуды жүзеге асыру қағидаларына сәйкес қазақ және орыс тілдерінде 

әзірленеді. 

Камералдық бақылау барысында Қостанай облысы Арқалық қаласы әкімдігінің 

«Арқалық жылу-энергетикалық компаниясы» КМК ұйымдастырған №17126926-1 

«Персоналды мерзімдік медициналық тексеруден өткізу қызметтері» сатып алуы 

бойынша техникалық ерекшеліктің тек орыс тілінде орналастырылғаны 

анықталды. 

Сыбайлас жемқорлық тәуекелі: 

Осылайша, Заңның 12-бабының 2-тармағын және Қағидалардың 411-тармағын 

бұза отырып, №17126926-1 «Персоналды мерзімдік медициналық тексеруден 

өткізу қызметтері» сатып алуы бойынша техникалық ерекшелік тек орыс тілінде 

орналастырылған. 

Ұсынымдар: 

Бақылау және профилактикалық іс-шараларды жүргізу, іс-қимылдардың 

келісімділігін қамтамасыз ету. 

4. Негіздеме 

Қазақстан Республикасының 2024 жылғы 1 шілдедегі №106-VIII «Мемлекеттік 

сатып алу туралы» Заңының 11-бабының 4-тармағына сәйкес рұқсат алуды немесе 

Қазақстан Республикасының «Рұқсаттар және хабарламалар туралы» Заңына 

сәйкес қызметтің басталғаны туралы хабарлама жіберуді талап ететін мемлекеттік 

сатып алуларды жүзеге асырған жағдайда тапсырыс беруші, ұйымдастырушы, 

бірыңғай ұйымдастырушы әлеуетті өнім берушілерге және (немесе) тартылатын 

қосалқы мердігерлерге (бірлесіп орындаушыларға) тиісті рұқсаттың 

(хабарламаның) болуын талап етуге міндетті. 

Қазақстан Республикасының 2021 жылғы 2 қаңтардағы №400-VI Экологиялық 

кодексінің 337-бабының 1-тармағына сәйкес қалдықтарды жинау, сұрыптау және 

(немесе) тасымалдау, қауіпті емес қалдықтарды қалпына келтіру және (немесе) 

жою бойынша кәсіпкерлік қызметті жоспарлайтын немесе жүзеге асыратын 

кәсіпкерлік субъектілері қоршаған ортаны қорғау саласындағы уәкілетті органға 

қызметтің басталғаны немесе тоқтатылғаны туралы хабарламаны Қазақстан 

Республикасының «Рұқсаттар және хабарламалар туралы» Заңында белгіленген 

тәртіппен беруге міндетті. 

Қазақстан Республикасының 2014 жылғы 16 мамырдағы №202-V ҚРЗ «Рұқсаттар 

және хабарламалар туралы» Заңының 3-қосымшасының 60-тармағына сәйкес 

қалдықтарды жинау, сұрыптау және (немесе) тасымалдау, қауіпті емес 

қалдықтарды қалпына келтіру және (немесе) жою үшін тиісті қызметтің 

басталғаны немесе тоқтатылғаны туралы хабарлама қажет. 

Осылайша, Заңның 11-бабының 4-тармағын бұза отырып, №16014365-1 

«Қоғамдық орындардан қоқыс шығару қызметі» сатып алуы бойынша тапсырыс 

беруші «Құжаттама» бөлімінде сатып алу нысанасына сәйкес тиісті рұқаттың 

(хабарламаның) болуы туралы талап белгілемеген. 

Сыбайлас жемқорлық тәуекелі: 

Тапсырыс беруші қызметті жүзеге асыру үшін тиісті лицензиялар мен рұқсаттарға 

қойылатын талаптарды белгілемеген. 

Ұсынымдар: 

Қазақстан Республикасының 2014 жылғы 16 мамырдағы №202-V ҚРЗ «Рұқсаттар 

және хабарламалар туралы» Заңының нормаларын зерделеу бойынша құқықтық 

оқыту ұйымдастыру. 

2.3. Процестерді цифрландыру. Құжат айналымы 

Құжаттаманы есепке алу 

Қазақстан Республикасы Үкіметінің 2018 жылғы 31 қазандағы №703 

«Мемлекеттік және мемлекеттік емес ұйымдарда құжаттау, құжаттаманы басқару 

және электрондық құжат айналымы жүйелерін пайдалану қағидаларын бекіту 

туралы» қаулысы (бұдан әрі – Құжаттау қағидалары) қолданылады. 

Талдау жүргізілген кезеңде мынадай сыбайлас жемқорлық тәуекелі 

анықталды: 

Арқалық қаласы әкімдігіне бағынысты квазимемлекеттік сектор мекемелері мен 

ұйымдары бойынша жүргізілген талдау барысында ГККП «Мәдениет сарайы», 

ГККП «Жігер стадионында» мынадай бұзушылықтар анықталды. 

Негіздеме: 

Мемлекеттік органдар, жергілікті өзін-өзі басқару органдары, квазимемлекеттік 

сектор субъектілері орындауға міндетті ақпараттық-коммуникациялық 

технологиялар және ақпараттық қауіпсіздікті қамтамасыз ету саласындағы 

бірыңғай талаптар белгіленген. 

Сыбайлас жемқорлық тәуекелі: 

Цифрландырудың жеткіліксіздігі және болмауы (құжат айналымының баламасыз 

қағаз түрі). 

Ұсынымдар: 

Электрондық құжат айналымы қызметтерін сатып алу мүмкіндігін қарастыру. 

2.4. Жеке және заңды тұлғалардың өтініштерін қарау 

2026 жылғы қаңтар-маусым айларында азаматтардың өтініштерімен 

жұмыс туралы: 

Барлығы келіп түскен өтініштер, хабарламалар, сұрау салулар, үн қосулар, 

ұсыныстар – 2694. 

Қаралған өтініштер, хабарламалар, сұрау салулар, үн қосулар, ұсыныстар – 1878. 

Оның ішінде: 

әкімшілік рәсім тәртібімен – 983; 

оңайлатылған әкімшілік рәсім тәртібімен (түсіндірілді) – 557; 

қолайлы әкімшілік акт қабылданды (қанағаттандырылды) – 649; 

ауыртпалық түсіретін әкімшілік акт қабылданды (бас тартылды) – 334; 

қайта жолданған өтініштер саны – 829; 

құзыреті бойынша басқа органдарға мерзімін бұза отырып жолданғаны – 2; 

мерзімін бұза отырып қаралғаны – 0. 

Шағым – 27, оның ішінде: 

қанағаттандырылды – 6; 

қанағаттандырусыз қалдырылды – 10; 

қараусыз қалдырылды – 3; 

дубликаттар – 8. 

ТКШ бөліміне (тұрғын үй кезегі, Батыс кентінің жолдары, жылу) – 8 өтініш 

түскен (барлық 8 шағым қанағаттандырусыз қалдырылған). 

КГКП «АТЭК» (мемлекеттік сатып алу – 5 мәселе, су бойынша – 2 мәселе, оның 

ішінде 1-еуі қанағаттандырылған, 1-еуі қанағаттандырылмаған) – 7. 

Арқалық қаласы әкімінің аппараты (заң бөлімі) – 6 (дубликаттар – 3, 

қанағаттандырылмаған – 3). 

Ішкі саясат бөлімі – 2 (Дін істері басқармасына жолданған). 

Жер қатынастары бөлімі – 1 (қанағаттандырылмаған). 

Құрылыс бөлімі – 1 (қанағаттандырылған). 

«Іскер – Арқалық» – 1 (қанағаттандырылған). 

Қаржы бөлімі – 1 (қанағаттандырылмаған). 

Сондай-ақ есепті кезеңде жеке қабылдаудан 349 өтініш тіркелді, оның ішінде: 

қала әкімдігі басшылығы (әкім) 307 адамды қабылдады. 

2025 жылғы шілде-желтоқсан айларында азаматтардың өтініштерімен 

жұмыс туралы: 

Барлығы келіп түскен өтініштер, хабарламалар, сұрау салулар, үн қосулар, 

ұсыныстар – 1071. 

арыздар – 735; 

ұсыныстар – 62; 

өзге де (хабарлама, сұрау салу, үн қосу) – 279; 

шағым – 1. 

Қаралған өтініштер, хабарламалар, сұрау салулар, үн қосулар, ұсыныстар – 716. 

Оның ішінде: 

әкімшілік рәсім тәртібімен (арыздар мен шағымдар) – 365; 

оңайлатылған әкімшілік рәсім тәртібімен (хабарламалар, сұрау салулар, үн 

қосулар, ұсыныстар) – 175; 

қолайлы әкімшілік акт қабылданды (қанағаттандырылды) – 243; 

ауыртпалық түсіретін әкімшілік акт қабылданды (бас тартылды немесе 

түсіндірілді) – 114; 

құзыреті бойынша бөлімдерге қайта жолданған өтініштер саны – 328; 

құзыреті бойынша басқа органдарға мерзімін бұза отырып жолданғаны – 0; 

мерзімін бұза отырып қаралғаны – 0; 

есепті кезең соңындағы қалдық – 55. 

Ең жиі келіп түсетін өтініштер: 

– жер сұрату (бизнес ашу, жайылым және шабындық) – 113; 

– ТКШ (үйдің шатыры мен қасбетін жөндеу, жолдар, аялдамалар, тұрғын үй 

кезегі, жылу, су) – 245; 

– шатыр жөндеу – 22. 

Шағым – 1, оның ішінде: 

қанағаттандырылды – 0; 

қанағаттандырусыз қалдырылды – 0; 

қараусыз қалдырылды – 1 (өтініш беруші кері қайтарып алған); 

дубликаттар – 0. 

Сондай-ақ есепті кезеңде жеке қабылдаудан 90 өтініш тіркелді, оның ішінде: 

қала әкімдігі басшылығы (әкім) 79 адамды мынадай мәселелер бойынша 

қабылдады: 

тұрғын үй сұрау – 38; 

әлеуметтік көмек және АӘК – 7; 

жұмысқа орналасу – 7; 

жылу – 1; 

денсаулық сақтау – 3; 

қаңғыбас иттер мәселесі – 1; 

кәсіпкерлікті дамытуға гранттар бөлу – 2; 

тұрғын үйді жекешелендіру – 1; 

ауыл шаруашылығы бойынша – 1; 

сумен жабдықтау – 1; 

тұрғын үй кезегі – 4; 

үй шатырын жөндеу – 12; 

ағаштарды кесу мәселесі – 1; 

білім беру – 1. 

Өтініштерді талдау қорытындысы бойынша сыбайлас жемқорлық тәуекелдері 

анықталған жоқ. 

2.5. Ақпараттың ашықтығын қамтамасыз ету 

Мемлекеттік органдардың жалпы сыбайлас жемқорлыққа бейімділігін 

төмендетудің іргелі шарттарының бірі – өз жұмысының және қызметтің барлық 

функционалдық бағыттары бойынша қабылданатын ұйымдастырушылық-

басқарушылық шешімдердің барынша жоғары деңгейдегі ашықтығы мен 

жариялылығын қамтамасыз ету. 

Жоғарыда аталған қағидаттарды қамтамасыз етудің негізгі әдісі – ақпаратты өзінің 

ресми интернет-ресурсында жариялау. 

Талдауға сәйкес барлық мемлекеттік мекемелердің Арқалық қаласы әкімдігінің 

сайтында бөлімі бар, онда Арқалық қаласы әкімдігі қабылдайтын нормативтік 

құқықтық актілер туралы ақпарат жарияланады. 

Негіздеме: 

Қазақстан Республикасы Ауыл шаруашылығы министрінің 2018 жылғы 27 

тамыздағы №359 бұйрығымен бекітілген Жер комиссиясы туралы үлгілік 

ереженің 19-тармағының талаптарына сәйкес жер комиссиясы өзінің интернет-

ресурсында жер комиссиясының хаттамалық шешімдерін ай сайын орналастыруға 

міндетті. 

«Арқалық қаласы әкімдігінің жер қатынастары бөлімі» ММ бас маманына 

тәртіптік теріс қылық жасағаны үшін ескерту түрінде тәртіптік жаза қолданылған. 

Сыбайлас жемқорлық тәуекелі: 

2026 жылғы қаңтардан қыркүйекке дейін жер комиссиясының қараған өтініштері 

туралы ақпараттың ресми интернет-ресурста орналастырылмауы. 

Ұсынымдар: 

Бөлім басшысына әкімдіктің интернет-ресурсында ақпараттың жариялануын ай 

сайын бақылауды жүргізу. 

2.6. Сыбайлас жемқорлыққа қарсы және қоғамдық мониторинг нәтижелері 

Арқалық қаласының Қоғамдық кеңесі 2025-2026 жылдар аралығында 7 өтінішті 

қарады. Шешім жобалары ескертусіз қаралып, келісілді. 

2.7. Бақылау және рұқсат беру функцияларын іске асыру 

Мемлекеттік мекеме туралы ережеге сәйкес бақылау және рұқсат беру 

функцияларын іске асыру көзделмеген. 

2.8. Сот практикасын талдау 

Қазақстан Республикасы мемлекеттік органдарының заң қызметтері туралы 

үлгілік ереженің 8-тармағына және Қазақстан Республикасы Үкіметінің 2006 

жылғы 9 қарашадағы №1072 қаулысына сәйкес, сондай-ақ тиісті сот талқылауына 

алып келген негізгі себептер мен жағдайларды анықтау мақсатында Арқалық 

қаласы әкімінің аппаратының заң бөлімі Арқалық қаласы әкімдігінің мемлекеттік 

мекемелері қатысатын талап қою жұмысы мен сот практикасының жай-күйіне 

талдау жүргізді. 

Жүргізілген талдау нәтижесінде мынадай жағдай анықталды. 

Жалпы 2025 жылдың II жартыжылдығында Арқалық қаласы әкімдігінің 

мемлекеттік мекемелері 76 сот талқылауына қатысты (35 істе талап қоюшы, 41 

істе жауапкер ретінде). 

2026 жылдың I жартыжылдығында Арқалық қаласы әкімдігінің мемлекеттік 

мекемелері 88 сот талқылауына қатысты (58 істе талап қоюшы, 30 істе 

жауапкер ретінде). 

Мемлекеттік органдар талаптарының сипаты бойынша бірнеше санатты бөліп 

көрсетуге болады: 

– өнім берушіні мемлекеттік сатып алудың жосықсыз қатысушысы деп тану және 

өнім берушіден тұрақсыздық айыбын өндіріп алу туралы; 

– шарт бойынша жұмыстарды орындауға мәжбүрлеу туралы; 

– жылжымайтын мүлікті иесіз деп тану, коммуналдық меншік құқығын тану, 

мұрагерлік мүлікті мемлекет меншігіне алу туралы; 

– бөлінген бюджет қаражатын өндіріп алу туралы; 

– мемлекеттік тұрғын үй қорынан тұрғын үй алу үшін kezekte.kz Бірыңғай ұлттық 

кезек жүйесіндегі кезекті қалпына келтіру туралы. 

Жүргізілген талдау көрсеткендей, әкімдік бойынша сот талқылауларының негізгі 

үлесі Арқалық қаласы әкімдігінің «Тұрғын үй-коммуналдық шаруашылығы, 

жолаушылар көлігі, автомобиль жолдары және тұрғын үй инспекциясы бөлімі» 

ММ-не тиесілі. 

ТКШ бөлімі 47 сот талқылауына қатысты, оның ішінде: 

– 34 іс талап қоюшы ретінде (негізгі бөлігі мемлекеттік сатып алу саласындағы 

даулар), оның ішінде 10 талап соттармен қанағаттандырылған, 16 талапты 

қанағаттандырудан бас тартылған, 5 талап қараусыз қалдырылған, 6 талап 

соттарда қаралуда; 

– 13 іс жауапкер ретінде (негізгі бөлігі тұрғын үй даулары), оның ішінде 4 талап 

қанағаттандырылған, 4 талапты қанағаттандырудан бас тартылған, 3 талап 

қараусыз қалдырылған, 1 талап сотта қаралуда. 

Талдау қорытындысы бойынша сыбайлас жемқорлық тәуекелдері анықталған жоқ. 

2.9. Қадағалау органдарының тексеру нәтижелері туралы мәліметтер 

2026 жылғы 17 маусымдағы Қазақстан Республикасы Экономикалық тергеп-

тексеру департаментінің Қостанай облысы бойынша ауылдық округтердегі 

автокөлікті жалға алу мәселелері жөніндегі хаттамасында бюджет қаражатын 

тиімсіз жұмсау тәуекелдерінің туындауына ықпал ететін себептер мен 

жағдайларды жою жөніндегі шаралар көрсетілген. 

Негіздеме: 

Қызметтік автокөлікті жалға беру өнім берушілерінің жалған ротациясына 

жүргізілген талдау: 

1. «Арқалық қаласы Молодежный ауылдық округі әкімінің аппараты» ММ 

2023 жылғы 7 тамыздағы №30, 2024 жылғы 29 қаңтардағы №4, 2025 жылғы 23 

қаңтардағы №6 шарттарды автокөлікті жалға алу қызметіне өнім беруші ИП 

«Абдрахмановпен» жасасқан. 

ИП «Абдрахманов» ұсынған құжаттарда Махатова Л.Б.-ның қызының атына 

тіркелген, мемлекеттік нөмірі 106AGY10 автокөліктің техникалық паспорты 

көрсетілген. 

2. «Арқалық қаласы Көктау ауылы әкімінің аппараты» ММ 

2026 жылғы 27 қаңтардағы №00014002366 шартты ИП Мусина Г.Т.-мен 

автокөлікті жалға алу қызметіне жасасқан. Құжаттарда мемлекеттік нөмірі 

348AJM10 ВАЗ-21053 автокөлігінің техникалық паспорты көрсетілген. 

Тексеру барысында ИП Мусина Г.Т. мен автокөлік иесі Нұржанов О.С. арасында 

мемлекеттік нөмірі 161AHU10 KIA автокөлігін жалға беру туралы шарт 

жасалғаны анықталды. 

3. «Арқалық қаласы Жалғызтал ауылы әкімінің аппараты» ММ 

2025 жылғы 17 қаңтардағы №2 және 2024 жылғы 25 қаңтардағы №3 автокөлікті 

жалға алу шарттарын ИП «Абдрахмановпен» жасасқан. 

ИП «Абдрахманов» іс жүзінде жүргізуші Ильясова Ж.Б.-ның қызына тиесілі 

Toyota Alphard, мемлекеттік нөмірі 522AEO10 автокөлігінде қызмет көрсеткен. 

2021-2022 жылдары қызметті жүргізуші Сейтжанов К. әкесі Абдибеков С.-ға 

тиесілі Nissan Qashqai 530PAB10 автокөлігінде «Алишер» ЖК ретінде көрсеткен. 

ИП «Ислам» – 2026 жылғы 6 қаңтардағы шарт, жүргізуші Альжанов Н., автокөлік 

– Shkoda, мемлекеттік нөмірі 996AGA10. 

Касымов Д.Т. туралы қате ұсынылған мәліметтерге қатысты оның Жалғызтал 

ауылында тұратыны және «АТЭК» КМК-мен еңбек қатынастарында болып, 

учаскенің сорғы станциясының шебері ретінде жұмыс істейтіні хабарланды. 

Осыған байланысты анықталған бұзушылықтар анық емес ақпарат беруге, сондай-

ақ техникалық ерекшелік талаптарына сәйкес келмейтін көлік құралы туралы 

мәліметтер қамтылған құжаттаманы қабылдауға байланысты екені анықталды. 

Осы фактілер бойынша Жалғызтал ауылы, Көктау ауылы және Молодежный 

ауылдық округі әкімдері аппараттарының жауапты мамандарына қатысты 

тәртіптік жауапкершілікке тарту мәселесі қаралды. 

Қалған ауылдық округ әкімдерінің аппараттары жасасқан автокөлік жалдау 

шарттарына да талдау жүргізілді. Барлығы жалға алынатын 8 автомобиль. 

Талдау нәтижесінде мемлекеттік сатып алу туралы заңнама бұзушылықтары және 

сыбайлас жемқорлық тәуекелдерінің белгілері анықталған жоқ. 

Сыбайлас жемқорлық тәуекелі: 

Анық емес мәліметтер және көлік құралының техникалық ерекшелік талаптарына 

сәйкес келмеуі бюджет қаражатының тиімсіз жұмсалуына әкелуі мүмкін. 

Ұсыным: 

Нақты пайдаланылатын көлік құралдарын техникалық ерекшелікпен құжаттық 

салыстыруды қамтамасыз ету және қызметтерді қабылдау мен ақы төлеу кезінде 

мәліметтердің дұрыстығын бақылауды күшейту. 

2.10. Фискалдық органдар тексерулерінің нәтижелері туралы 

мәліметтер 

Қамтылған кезеңде фискалдық органдардың тексеру материалдары түскен жоқ. 

2.11. Құқық қорғау органдары, үкіметтік емес ұйымдар және азаматтар 

туралы мәліметтер 

Арқалық қаласы прокуратурасының 2025 жылғы 12 қарашадағы №2-0902-25-

01213 ұсынымы, кіріс №5095, 14.11.2025 ж. 

№ Негіздеме 
Сыбайлас жемқорлық 

тәуекелі 
Ұсыным 

1 

«Арқалық жылу-энергетикалық 

компаниясы» КМК өз күшімен 134 

м жылу желісін ауыстырған, алайда 

дәл сол учаске құны 6,6 млрд теңге 

болатын II кезектегі реконструкция 

жобасына қайта енгізілген. 

Бюджет қаражатын 

тиімсіз пайдалану, бір 

жұмыстарды қосарлап 

қаржыландыру тәуекелі. 

Қаржыландыруды бастамас 

бұрын нақты орындалған 

жұмыстарды жобалық-

сметалық құжаттамамен 

міндетті түрде салыстыру. 

2 

Абай көшесі, 37 мекенжайындағы 

ғимаратты реконструкциялау 

объектісі бойынша сараптама 

сметалық құнның 79,9 млн теңгеге 

көтерілгенін анықтады, ал 

баламалы материалдарды қолдану 

100 млн теңгеден астам үнемдеуге 

мүмкіндік берер еді. 

Құрылыс жұмыстары 

мен жабдықтардың 

құнын көтеру, бюджет 

қаражатын тиімсіз 

жұмсау. 

ЖСҚ бекітілгенге дейін 

нарықтық бағаларға тәуелсіз 

сараптама жүргізу, бағаларға 

мониторинг жасау және 

материалдар құны өзгерген 

кезде сметаны қайта қарау. 

3 

Жылу желілерін II–III кезектер 

бойынша реконструкциялау кезінде 

құрылыс-монтаж жұмыстарының 

құнын 341,7 млн теңгеге, оның 

ішінде материалдар бағасын көтеру 

есебінен, асыра көрсету анықталды. 

Сметалық құнды 

жасанды түрде көтеру, 

бюджетке ірі залал 

келтіру тәуекелі. 

ЖСҚ-ны түзету, негізсіз 

шығындарды алып тастау, 

негізсіз енгізілген сомаларды 

өндіріп алу және сметаларды 

әзірлеуді бақылауды күшейту. 

4 

Мәдениет сарайы объектісі 

бойынша ағымдағы жөндеу кезінде 

құрылыс жұмыстарын 

ұйымдастыру және басқару 

шығындары 11,4 млн теңге 

сомасында негізсіз енгізілген. 

Заңнамада көзделмеген 

шығындарды негізсіз 

енгізу, жұмыстар 

құнының көтерілуі. 

Ағымдағы жөндеуге қатысы 

жоқ шығындарды сметадан 

алып тастау және сметалық 

құжаттаманы қалыптастыруды 

бақылауды күшейту. 

5 

«ЛидерСтрой 2002» ЖШС 

мердігері жол жұмыстарын 

орындау мерзімін 34 күнге бұзған, 

алайда айыппұл өндіріп алу және 

оны жосықсыз өнім беруші деп 

тану шаралары уақытында 

қабылданбаған. 

Мердігерлерге 

жауапкершілік 

шараларын қолданбау 

жазасыздыққа және 

қайталама 

бұзушылықтарға жағдай 

жасайды. 

Тұрақсыздық айыбын міндетті 

түрде өндіріп алуды және 

мемлекеттік сатып алудың 

жосықсыз қатысушысы деп 

тану туралы сотқа уақтылы 

жүгінуді қамтамасыз ету. 

№ Негіздеме 
Сыбайлас жемқорлық 

тәуекелі 
Ұсыным 

6 

Жолдарды ағымдағы жөндеу 

кезінде мердігерлерге 13,8 млн 

теңге сомасында көзделмеген 

шығыстар мен құрылысты 

ұйымдастыру шығындары заңсыз 

төленген. 

Бюджет қаражатын 

заңсыз жұмсау. 

Орындалған жұмыстардың 

құнын қайта есептеу, негізсіз 

төленген қаражатты өндіріп 

алу және мұндай шығыстарды 

алдағы уақытта болдырмау. 

7 

Бірқатар жол объектілерінде 

жұмыстар сапасыз орындалған, 

жарықтар, шұңқырлар және 

зертханалық сынақтардың теріс 

нәтижелері бар, алайда наразылық-

талап жұмысы жеткіліксіз. 

Сапасыз жұмыстарды 

қабылдау және 

мердігерлерді тиімді 

бақылаудың болмауы. 

Құрылыс бақылауын күшейту, 

кепілдік кезеңінде ақауларды 

міндетті түрде жоюды және 

мердігерлерге талап қоюды 

қамтамасыз ету. 

8 

Инженерлік желілер мен басқа да 

объектілердің құрылысы 

аяқталғаннан кейін коммуналдық 

меншік құқығын мемлекеттік тіркеу 

жүргізілмеген (кемінде алты 

объект). 

Мүлікті жоғалту, заңсыз 

иеліктен шығару және 

коммуналдық меншікті 

тиісінше есепке алмау 

тәуекелі. 

Аяқталған объектілерді 

уақтылы мемлекеттік тіркеуді 

және оларды коммуналдық 

меншікке беруді қамтамасыз 

ету. 

9 

Жолдарды қысқы күтіп-ұстауға 

арналған 51 шарттың 35-і (80%) бір 

көзден алу тәсілімен жасалған. 

Бәсекелестікті шектеу, 

жекелеген өнім 

берушілерге 

артықшылық жасау, 

сыбайлас жемқорлық 

тәуекелдерінің өсуі. 

Сатып алудың бәсекелестік 

тәсілдерін барынша 

пайдалану; бір көзден алу 

тәсілін заңды негіздер болған 

және тиісті құжаттық растама 

болған жағдайда ғана қолдану. 

10 

Бір көзден алу тәсілімен жүргізілген 

сатып алулар қажетті техникасы 

немесе материалдық-техникалық 

базасы жоқ мердігерлермен жүзеге 

асырылған. 

Шарттарды жалған 

орындау, қосалқы 

мердігерлерді 

бақылаусыз тарту және 

бюджет қаражатын 

мақсатсыз пайдалану 

тәуекелі. 

Сатып алу қатысушыларының 

біліктілік талаптарын және 

техникасының, 

персоналының, 

ресурстарының болуын 

растауды тексеруді күшейту. 

11 

Сатып алу жеңімпазы біліктілік 

талаптарына сәйкес келмейтін өнім 

беруші болып танылған (ИП 

Абжанов О.М.). 

Жекелеген 

қатысушыларға 

артықшылық беру, 

бәсекелестік 

қағидаттарын бұзу. 

Өнім берушіні мемлекеттік 

сатып алудың жосықсыз 

қатысушысы деп тану туралы 

сотқа жүгіну және өтінімдерді 

қарау кезінде бақылауды 

күшейту. 

2.12. БАҚ және өзге де ақпарат көздерінің мониторингі 

Бұқаралық ақпарат құралдары мониторингінің деректеріне сәйкес 2025-2026 

жылдары талдау объектісінің уәкілетті тұлғалары тарапынан сыбайлас жемқорлық 

құқық бұзушылықтар фактілері туралы жарияланымдар түскен жоқ. 

 

ҚОРЫТЫНДЫ: 

Сыбайлас жемқорлық тәуекелдеріне жүргізілген ішкі талдау қорытындысы 

бойынша мынадай сыбайлас жемқорлық тәуекелдері анықталды: 

Родина ауылдық округі «Astana Agro» агрофирмасы» ЖШС-не жер учаскесін 

Қазақстан Республикасы Жер кодексінің 48-бабында көзделген негіздер болмаған 

кезде сауда-саттық өткізбей берген. 

«Арқалық қаласының сәулет, құрылыс және қала құрылысы бөлімі» ММ Лейкер 

С.В. өтініші бойынша қорытынды дайындау мерзімін (9-жұмыс күні) бұзған. 

Сол бөлім Сагыдиева М.Е. өтініші бойынша қорытынды дайындау мерзімін (10-

жұмыс күні) бұзған. 

«Жер қатынастары бөлімі» ММ Шалдыбаев Б.Ж. өтініші бойынша келісу мерзімін 

(14-жұмыс күні) бұзған. 

ТКШ бөлімі «AYALA TRANS GROUP» ЖШС тасымалдаушысын субсидиялау 

қызметін көрсету мерзімін бұзған. 

Қауіпті техникалық құрылғыларды есепке қою қызметін көрсету мерзімі 

бұзылған. 

«Арқалық жылу-энергетикалық компаниясы» КМК абоненттік бөлім бастығының 

міндетін атқарушы мен бухгалтер арасында тікелей туыстық байланыстар 

анықталған. 

Бір көзден алу тәсілімен сатып алулар кезінде бірінші басшылардың шешімдері 

(бұйрықтары) болмаған. 

«Шаруашылық-А» КММ радиостанциялар сатып алу кезінде заңнамада көзделген 

мерзімнің орнына 16 күндік жеткізу мерзімін белгілеген. 

«Арқалық жылу-энергетикалық компаниясы» КМК техникалық ерекшелікті тек 

орыс тілінде орналастырған. 

Қоқыс шығару қызметін сатып алу кезінде қалдықтармен жұмыс істеу саласында 

міндетті хабарламаның болуы туралы талап белгіленбеген. 

ГККП «Мәдениет сарайы» және ГККП «Жігер стадионында» электрондық құжат 

айналымы жоқ. 

«Жер қатынастары бөлімі» жер комиссиясының хаттамаларын ресми интернет-

ресурста орналастырмаған. 

Молодежный, Көктау және Жалғызтал ауылдық округтері әкімдері 

аппараттарының автокөлік жалдау кезінде көлік құралдары туралы анық емес 

мәліметтер ұсынғаны анықталған. 

Прокуратураның ұсынымы бойынша құрылыс жобаларын іске асыруда және 

мемлекеттік сатып алуда бұзушылықтар (сметаны көтеру, жұмыстарды 

қайталап қаржыландыру, өнім берушілерді таңдаудағы бұзушылықтар) 

анықталған. 

 

ҰСЫНЫМДАР: 

1. «Жер қатынастары бөлімі» ММ аппарат әкімдігімен бірлесіп жер учаскелерін 

сауда-саттықсыз берудің негіздерін тексеру парағын әзірлеп, бекітсін; әкім 

өкімдерінің жобаларына қол қойылғанға дейін міндетті құқықтық келісуді 

қамтамасыз етсін; қабылданған шешімдерге тоқсан сайын іріктемелі ішкі бақылау 

ұйымдастырсын. 

2. Бөлім басшысы құжаттардың өтуінің қысқартылған ішкі мерзімдері (5 жұмыс 

күнінен кешіктірмей) белгіленген ішкі регламентті бекітсін, «Е-лицензиялау» 

ақпараттық жүйесіндегі өтініштерге күнделікті бақылау ұйымдастырсын және 

орындаушылардың дербес жауапкершілігін бекітсін. 

3. Қайталама бұзушылықтардың себептеріне қызметтік талдау жүргізу, 

мерзімдерді мониторингтеуге жауапты тұлғаны айқындау, бақылау мерзімі 

жақындаған кезде орындаушыларға автоматты хабарлама беруді енгізу. 

4. Бөлім басшысы жер комиссиясының мәселелерін бекітілген кестеге сәйкес 

қарауды қамтамасыз етсін, жауапты тұлға болмаған жағдайда құжаттарға 

резервтік қол қою мүмкіндігін көздесін, мерзімі өткен қызметтерге ай сайын 

мониторинг жүргізсін. 

5. ТКШ бөлімінің басшысы әр өтініш бойынша мерзімдердің орындалуына ішкі 

бақылау енгізсін, мерзімі өткен өтініштердің электрондық журналын жүргізсін 

және бұзушылықтардың себептерін ай сайын аппараттық кеңесте қарасын. 

6. Кәсіпорын басшысы «Сыбайлас жемқорлыққа қарсы іс-қимыл туралы» Заңның 

14-бабына сәйкес жақын туыстардың бірлесіп қызмет атқаруын болдырмау 

жөніндегі іс-шараларды аяқтасын, барлық бөлім басшыларының мүдделер 

қақтығысын жыл сайын декларациялауын қамтамасыз етсін. 

7. Қаланың барлық мемлекеттік мекемелеріне бірінші басшының бекітілген 

шешімінсіз бір көзден алу тәсілімен сатып алуларды жариялауға тыйым 

салынсын. 

8. «Шаруашылық-А» КММ басшысына конкурстық құжаттамаға хабарландыру 

жарияланғанға дейін алдын ала құқықтық сараптама ұйымдастыру және 

мемлекеттік сатып алу қағидаларына сәйкестіктің бірыңғай бақылау тізбесін 

пайдалану тапсырылсын. 

9. Сатып алуды ұйымдастырушыға хабарландыруды жариялағанға дейін 

конкурстық құжаттаманың мемлекеттік және орыс тілдерінде толық болуын 

міндетті түрде тексеру жүктелсін. 

10. Тапсырыс берушілер техникалық ерекшеліктерді дайындау кезінде сатып алу 

нысанасына байланысты міндетті лицензиялар мен хабарламалар тізбесін 

қолдансын; заң бөлімі құжаттаманы алдын ала тексерсін. 

11. Хаттамаларды жариялауға жауапты лауазымды тұлға тағайындалсын, 

ақпаратты орналастыруды бақылаудың ай сайынғы журналы жүргізілсін, 

орындалу нәтижелері аппараттық кеңестерде қаралсын. 

12. Көрсетілген ауылдық округтер әкімдерінің аппараттары қызметтерді көрсету 

актілеріне қол қойғанға дейін көлік құралдарын тіркеу куәліктерін, меншік 

иелерін және іс жүзінде пайдаланылатын автомобильдерді міндетті түрде 

салыстырсын; көрсетілген тексеруді қызметтерді қабылдау чек-парағына енгізсін. 

13. Тиісті мемлекеттік мекемелердің басшылары прокуратураның ұсынымын 

орындауды, жобалық-сметалық құжаттаманы түзетуді, құрылыс және қаржылық 

бақылауды күшейтуді, сондай-ақ заңнамада көзделген жағдайларда жосықсыз 

мердігерлерге міндетті түрде талап қоюды қамтамасыз етсін. 

 

 

Арқалық қаласының әкімі                                             А. Асанов 

 


